
2024 წლის  საუკეთესო პრაქტიკის პროგრამაში მონაწილეობაზე
ლაგოდეხის მუნიციპალიტეტი

1. პრაქტიკის/ინიციატივის სათაური: 
 ,,ნაბიჯი დამოუკიდებელი ცხოვრებისკენ “  

2. თემატიკა:
მუნიციპალიტეტის სოციალური პროგრამების მონაწილეობითი დაგეგმვა, მუნიციპალური სოციალური და ჯანდაცვის პროგრამების ეფექტიანობის და ხელმისაწვდომობის გაზრდა.

3. პრაქტიკის/ინიციატივის ავტორი/ინიციატორი: 
 ლაგოდეხის მუნიციპალიტეტის მერია (ს/კ:233144987) 

4. მუნიციპალიტეტის ზოგადი მონაცემები: 
ლაგოდეხის მუნიციპალიტეტი მდებარეობს აღმოსავლეთ საქართველოში, კახეთის მხარეში. ესაზღვრება აზერბაიჯანის რესპუბლიკა, დასავლეთით - ყვარელის მუნიციპალიტეტი, ჩრდილოეთით - დაღესტნის ავტონომიური რესპუბლიკა, სამხრეთით ესაზღვრება სიღნაღისა და გურჯაანის მუნიციპალიტეტები. 

ლაგოდეხის მუნიციპალიტეტის ფართობია 890,2 კმ². ტერიტორიის 38 979 ჰექტარი მოდის სასოფლო-სამეურნეო სავარგულებზე, რაც შეადგენს მთლიანი ტერიტორიის 44%-ს.  ლაგოდეხის მუნიციპალიტეტი გამოირჩევა მდიდარი ბუნებით.

ლაგოდეხის მუნიციპალიტეტში არის 15 ადმინისტრაციულ-ტერიტორიული ერთეული, მათ შორის: ლაგოდეხი და 67 სოფელი. მუნიციპალიტეტის ტერიტორიის თითქმის მესამედი  ლაგოდეხის ეროვნული პარკის დაცულ ტერიტორიებს უკავია.  

2014 წლის მოსახლეობის საყოველთაო აღწერის შედეგებით, ლაგოდეხის მუნიციპალიტეტში 41 679 პირი ცხოვრობს, საიდანაც ქალებისა და კაცების გადანაწილება თითქმის თანაბარია.  ლაგოდეხი ეთნიკურად მრავალფეროვანი მუნიციპალიტეტია. მოსახლეობის 85% სოფლად ცხოვრობს და ეთნიკური შემადგენლობის თვალსაზრისით ასე ნაწილდება: 67,2% -ქართველი, 25,6 % აზერბაიჯანელი, 4,9 % -ოსი, 1,7 % -რუსი და 0,3 % - სომეხი.

ლაგოდეხის მუნიციპალიტეტის ეკონომიკის განვითარების  ძირითადი სექტორებია: სოფლის მეურნეობა, ტურიზმი,  გამამუშავებელი მრეწველობა (სამშენებლო წიაღისეულის მოპოვება-გადამუშავება და სხვ.), მომსახურება და ვაჭრობის სფერო. 

ბრუნვისა და შემოსავლების ანალიზის გათვალისწინებით, ამ დროისათვის ყველაზე განვითარებულ მიმართულებად ვაჭრობა-მომსახურების და მრეწველობის სექტორები მიიჩნევა. თუმცა, მუნიციპალიტეტის ეკონომიკურ განვითარებაში ყველაზე მნიშვნელოვანი როლი სოფლის მეურნეობას აკისრია. ამ სფეროში დასაქმებულია მუშახელის 60-70%;     აქვე შეიძლება აღინიშნოს, რომ როგორც დიდი ტურისტული პოტენციალის მქონე მუნიციპალიტეტი, იმედის მომცემ და სწრაფად განვითარებადი მიმართულება შეიძლება   ტურიზმის სექტორია. 

 მუნიციპალიტეტში შეინიშნება რთული დემოგრაფიულიული მდგომარეობა.    უარყოფითია როგორც მოსახლეობის მიგრაციის, ისე ბუნებრივი მატების დინამიკა. რეგიონში შეინიშნება როგორც ბუნებრივი ასევე მექანიკური (მიგრაცია) კლება. დემოგრაფიულ მდგომარეობაზე უარყოფით გავლენას ახდენს შიდა და გარე მიგრაცია. მიგრაციული პროცესები, ძირითადად, გამოწვეულია რთული სოციალური მდგომარეობით და დასაქმების მცირე პერსპექტივით. შრომისუნარიანი მოსახლეობა სამუშაოს საძიებლად, ძირითადად, საქართველოს დიდ ქალაქებში და საზღვარგარეთ მიემგზავრება.

სტატისტიკის ეროვნული სამსახურის 2023 წლის მონაცემებით, ლაგოდეხის მუნიციპალიტეტში პენსიის მიმღები 8195 პირი ფიქსირდება, ხოლო საარსებო შემწობის მიღებაზე რეგისტრირებულია  5991  მოქალაქე, საიდანაც 1710  სარგებლობს საარსებო შემწეობით. 

მუნიციპალიტეტში  2500 - მდე  შეზღუდული შესაძლებლობის მქონე  პირია აღრიცხული, თუმცა  მისი  ზუსტი სტატისტიკა არ არსებობს. 

 მუნიციპალიტეტის მახასიათებლები: 
შიდა ფაქტორები, რომელიც, გავლენას ახდენს საუკეთესო პრაქტიკის კონკურსში წარდგენილი პროექტის განხორციელებაზე, წარმოადგენს როგორც საჯარო მოხელეთა კვალიფიკაცია კონკრეტულ საკითხთან მიმართებით, ასევე ფინანსური რესურსები და ტექნიკური შესაძლებლობები, ასევე ბოლო პერიოდში მუნიციპალიტეტში განხორციელებული ის ქმედითი ნაბიჯები, რამაც საფუძველი ჩაუყარა სოციალური პროგრამების მონაწილეობით დაგეგმვას, ეფექტიანი და ხელმისაწვდომი სოციალური  პოლიტიკის ჩამოყალიბებას ადგილობრივ დონეზე.  რაც შეეხება გარე ფაქტორებს, ეს შეიძლება იყოს მუნიციპალურ საქმიანობაზე გავლენის მქონე სხვა ფაქტორები, როგორიც არის  დონორ ორგანიზაციებთან, სამოქალაქო და არასამთავრობო სექტორთან მჭიდრო და პოზიტიური თანამშრომლობა, რაც მეტად გამჭვირვალეს და დემოკრატიულს ხდის მუნიციპალიტეტის ამა თუ იმ საქმიანობას.  ამასთან, სექტორთშორისი თანამშრომლობა, შესაძლებლობას  იძლევა, გაცილებით მოკლე დროში, დავძლიოთ ის გამოწვევები, რომლის დაძლევაც მხოლოდ ადგილობრივი ფინანსური და ადამიანური რესურსით შეუძლებელია.   
მუნიციპალიტეტისათვის ძლიერ მხარეს წარმოადგენს, ხედვა, რომელიც განსაზღვრავს  ადგილობრივი მოწყვლადი ჯგუფებისთვის, მრავალფეროვანი სოციალური პროგრამების შემუშავებას და მათზე მორგებული სერვისის შეთავაზებას.
ადგილობრივი თვითთმართველობა ქმნის მოწყვლადი ჯგუფებისთვის ისეთ გარემოს, სადაც შესაძლებელია, მონაწილეობითი პროცესებით,  მუნიციპალიტეტში არსებული სოციალური პრობლემების უკეთ იდენტიფიცირება, საჭირო სერვისების გამოკვეთა და თემის საჭიროებებზე მორგებული ახალი სერვისების და პროგრამების შეთავაზება. 
[bookmark: _Hlk181178906]2021 წელს, ლაგოდეხის მუნიციპალიტეტში სოციალური საჭიროებებისა და არსებული მუნიციპალური პროგრამების შეფასების კვლევის ანგარიში მოამზადა ორგანიზაცია ,,ინიციატივა სოციალური ცვლილებებისთვის (ISC)“. რომლის მიზანი, სამოქალაქო საზოგადოების მონაწილეობისა და პარტნიორობის გაზრდა იყო, ადგილობრივი სოციალური პოლიტიკის შემუშავებაში. პროექტი ევროკავშირის მხარდაჭერით განხორციელდა, რომელშიც ჩართულნი ვიყავით, როგორც ადგილობრივი თვითმმართველობის გუნდი, ასევე არასამთავრობო ორგანიზაციების, სოციალურ საკითხებზე მომუშავე სახელმწიფო უწყებების წარმომადგენლები და სხვადასხვა თემში მხოვრები მოქალაქეები.
წლების განმავლობაში დაგროვილმა პრაქტიკამ და ზ/აღნიშნულ კვლევაზე დაყრდნობით,  მოგვცა საშუალება სრული მოდერნიზება მოგვეხდინა მუნიციპალიტეტში სოციალური პროგრამებისთვის, რათა მეტად ეფექტიანი გამხდარიყო და გაზრდილიყო მისი ხელმისაწვდომობა მუნიციპალიტეტში მცხოვრები თითოეული მოქალაქისთვის.  
5. პრაქტიკის/ინიციატივის მოკლე აღწერა: 

ლაგოდეხის მუნიციპალიტეტში ,, მოსახლეობის ჯანმრთელობისა და სოციალური დაცვის პროგრამა“ 2009 წლიდან არსებობს, რომელიც ყოველწლიურად განიცდის მოდერნიზებას. 

ბოლო 3 წელია, მუნიციპალური პროგრამების დაგეგმვას და ადმინისტრირებას საფუძვლად დაედო მოსახლეობის სოციალური საჭიროებების შეფასება და კველვაზე დაფუძნებული პროგრამების შემუშავება.   
  
2021 წელს, ლაგოდეხის მუნიციპალიტეტში სოციალური საჭიროებებისა და არსებული მუნიციპალური პროგრამების შეფასების კვლევის ანგარიშით (ორგანიზაცია ,,ინიციატივა სოციალური ცვლილებებისთვის (ISC)“),   გამოიკვეთა სოციალურად დაუცველი ოჯახების, ხანდაზმულების, შეზღუდული შესაძლებლობის მქონე პირების, ეთნიკური უმცირესობების, ბავშვების და სხვა მოწყვლადი ჯგუფების სოციალური საჭიროებები, რომლის განხორციელებაც მუნიციპალიტეტისთვის ერთ - ერთ მთავარ პრიორიტეტად იქცა. 
გამოწვევები, რომლებიც სოციალურად შეჭირვებულ ოჯახებს უკავშირდებოდა იყო საბაზისო საჭიროებები, ოჯახებს ჰქონდათ უსაფრთხო საცხოვრისის პრობლემა, მძიმე საცხოვრებელი პირობები, კვების, საოჯახო ინვენტარის და ელექტრო ტექნიკის საჭიროება. 
ხანდაზმული პირებისთვის, მთავარი გამოწვევა ჯანმრთელობის დაცვაზე ხელმისაწვდომაბა, კვება და ტრანსპორტით გადაადგილების სირთულეები აღმოჩნდა. 
შეზღუდული შესაძლებლობის მქონე პირებისთვის , სოციალიზაციის პრობლემა, განათლების მიღების შესაძლებლობა,  ადაპტირებული გარემო, ეტლებით უზრუნველყოფა და შშმ  პირებისთვის, მათ შორის ბავშვებისთვის  დღის ცენტრების არარსებობა გამოიკვეთა. 
[bookmark: _Hlk181722414]ეთნიკური უმცირესობების ჯგუფში, ყველაზე აქტუალურ პრობლემად ენის ბარიერი, პროფესიულ და უმაღლეს სასწავლებელში განათლების მიღების შესაძლებლობა, ცნობიერების ამაღლების ნაკლები შესაძლებლობა,  უფლებრივ საკითხების არცოდნა, ქალთა ძალადობის, ნაადრევი ქორწინების, ბულინგის და სხვა აქტუალურ საკითხები წამოიჭრა.
[bookmark: _Hlk181700222]სოციალურად შეჭირვებულ ოჯახებში მცხოვრები ბავშვებისთვის პრობლემური იყო კვება, ტანსაცმელი, საოჯახო ინვენტარი, ასევე ლოგოპეტის, ფსიქოლოგის, ქცევისა და მეტყველების თერაპიების  მომსახურების მიღება. 

  განხორციელებული პრაქტიკის/კონკრეტული ინიციატივის დეტალური აღწერა:
[bookmark: _Hlk181181842]2023 წლის წლის 26 დეკემბერს, ლაგოდეხის მუნიციპალიტეტის საკრებულომ N30 დადგენილებით დაამტკიცა, მუნიციპალიტეტის მერიის მიერ ინიცირებული ,,ლაგოდეხის მუნიციპალიტეტის მოსახლეობის ჯანმრთელობისა და სოციალური დაცვის 2024 წლის პროგრამა და ბიუჯეტი“, რომელიც 2024 წლის 1 იანვრიდან ამოქმედდა და მუნიციპალიტეტში მცხოვრებ მოქალაქეთა სოციალური მდგომარეობის გაუმჯობესებას ისახავდა მიზნად. 
პროგრამის დაფინანსების წყარო ადგილობრივი ბიუჯეტია, რომლის ჯამური ოდენობა 1 627 500 ლარს შეადგენს. 
[bookmark: _Hlk181182006],,ლაგოდეხის მუნიციპალიტეტის მოსახლეობის ჯანმრთელობისა და სოციალური დაცვის 2024 წლის პროგრამა“   საკმაოდ მრავალფეროვანია, ის 33 ქვეპროგრამას მოიცავს, რომელთა შორის შეზღუდული შესაძლებლობის მქონე პირთა დახმარების  - 8 ქვეპროგრამა, ხოლო ბავშვიანი ოჯახების დახმარების - 7 ქვეპროგრამაა გაერთიანებული.  ზ/აღნიშნული პროგრამა, ასევე ითვალისწინებს, სამედიცინო კვლევებისა და სტაციონალური მომსახურების დაფინანსებას ყველა კატეგორისს ოჯახისთვის, მიუხედავად მათი სოციალური მდგომარეობისა. სოციალურად შეჭირვებულ ოჯახებისთვის, ხანდაზმულებისთვის, იძულებით გადაადგილებული პირებისთვის, საქართველოს ტერიტორიული მთლიანობისთვის მებრძოლი პირების და მათი ოჯახის წევრებისთვისთვის, ძალადობის მსხვერპლი ქალებისთვის სხვადასხვა სახის ფინანსურ  დახმარებს მოიცავს და მისაწვდომია ყველა დაინტერესებული პირისათვის. 
გარდა, ზ/აღნიშნული პროგრამისა, მუნიციპალიტეტში მცხოვრებ მოქალაქეთა სოციალური მდგომარეობის გაუმჯობესების მიზნით, მუნიციპალიტეტის გუნდის მიერ, შემუშავებული იქნა სხვადასხვა ტიპის პროგრამები/ქვეპროგრამები, განხორციელდა მჭიდრო თანამშრომლობა  ყველა იმ ორგანიზაციასთან და უწყებასთან , რომელთან თანამშრომლობაც გაზრდიდა მუნიციპალური სოციალური პროგრამების ეფექტიანობას და ხელმისაწვდომობას. სექტორთშორისი თანამშრომლობით განხორციელდა:   
· [bookmark: _Hlk181801112],,ლაგოდეხის მუნიციპალიტეტის განათლების, კულტურისა და ახალგაზრდობის მხარდაჭერის პროგრამებიდან დაფინანსების/თანადაფინანსების მიზნით გამოყოფილი თანხის გაცემის წესი“  (საკრებულოს 2023 წლის 26 დეკემბრის N38 დადგენილება);
· ლაგოდეხის მუნიციპალიტეტში ოჯახების სოციალურ-ეკონომიკური გაძლიერების მხარდაჭერის პროგრამა (  საკრებულოს 2024 წლის 5 ივლისის N11 დადგენილება);
· [bookmark: _Hlk181693248]ლაგოდეხის მუნიციპალიტეტის სოციალური მიზნის მქონე პროექტების დაფინანსების/თანადაფინანსების პროგრამა (საკრებულოს 2022 წლის 27 დეკემბრის N22 დადგენილება);
· [bookmark: _Hlk181182725]ლაგოდეხის მუნიციპალიტეტის მერთან არსებული შეზღუდული შესაძლებლობის მქონე პირთა საკითხებზე მომუშავე საბჭოს  შემადგენლობის დამტკიცების შესახებ, მერის 2022 წლის 12 ოქტომბრის 92.9222288513 ბრძანება;
· ,,  შეზღუდული შესაძლებლობის მქონე პირთა  უფლებების დაცვის სამოქმედო გეგმა“, რომელიც  ყოველწლიურად მტკიცდება და შედეგებზე ორიენტირებულ მექანიზმს წარმოადგენს.  
· საქართველოს წითელი ჯვრის ორგანიზაციასთან თანამშრომლობა, უმწეო ხანდაზმულთ სოციალური რეაბილიტაციის  მიზნით.
· მზრუნველობამოკლებულთა უფასო კვებით უზრუნველყოფის პროგრამა, რომლითაც  140 ბენეფიციარი სარგებლობს. 
·   ა(ა) იპ შეზღუდული შესაძლებლობის მქონე პირთა ორგანიზაცია ,,მადლთან“ თანამშრომლობა,  შეზღუდული  შესაძლებლობების  მქონე პირთა, მხარდაჭერის, სოციალური ინკლუზიის ხელშეწყობისა  და დამოუკიდებელი ცხოვრებისათვის საჭირო უნარების განვითარების მიზნით. 
· ა(ა)იპ საქართველოს სამარიტელთა კავშირთან მჭიდრო თანამშრომლობა   „ბავშვთა ადრეული ინტერვენციის ცენტრი“ ფუნქციონირების მიზნით. 
· ა(ა)იპ ,,დამოუკიდებელი ცხოვრების ცენტრთან“ თანამშრომლობა, შეზღუდული შესაძლებლობის მქონე პირთა თემის საინფორმაციო მხარდაჭერის, მათი საჭიროებების იდენტიფიცირების, სერვისებზე ხელმისაწვდომობის ზრდის ადვოკატირების  და სხვა მსგავს საკითხებზე.  
· მუნიციპალიტეტში მცხოვრები 520 ადამიანია დასაქმებული  „დასაქმების ხელშეწყობის 2022 წლის სახელმწიფო პროგრამის დამტკიცების შესახებ“, 2022 წლის 17 თებერვალს საქართველოს მთავრობის  N81 დადგენილების  შესაბამისად.  
· შეძენილია 5 ერთეული ადაპტირებული ავტობუსი, გამართულია სატრანსპორტო პოლიტიკა, ტრანსპორტის სერვისული მომსახურება მუნიციპალიტეტის ტერიტორიის 80% მოიცავს. 
 
   განხორციელებული აქტივობები:
შეზღუდული შესაძლებლობის მქონე პირთა სოციალური ინტეგრაციის მიზნით, განხორციელდა შემდეგი აქტივობები:  
· ლაგოდეხის მუნიციპალიტეტის მერთან არსებული შეზღუდული შესაძლებლობის მქონე პირთა საკითხებზე მომუშავე  საბჭო,  რომელიც  წარმოადგენს მუნიციპალიტეტის მერის სათათბირო ორგანოს და  თავისი კომპეტენციის ფარგლებში განიხილავს ლაგოდეხის მუნიციპალიტეტში შეზღუდული შესაძლებლობის მქონე პირთა ღირსეული თანაცხოვრებისა და თანაბარი შესაძლებლობების უზრუნველყოფისათვის აუცილებელი პირობების შექმნის საკითხებს, ლაგოდეხის მუნიციპალიტეტში შეიქმნა 2022 წელს, მერის  N92.9222288513 ბრძანების საფუძველზე. საბჭოს თავმჯდომარეა ლაგოდეხის მუნიციპალიტეტის მერის  მოადგილე. შეზღუდული შესაძლებლობის მქონე პირთა საკითხებზე მომუშავე საბჭოს რეკომენდაციით ყოველწლიურად მტკიცდება  სამოქმედო გეგმა, რომლის შესრულებაზეც პასუხისმგებელია შშმ პირთა საკითხებზე მომუშავე სხვადასხვა უწყება. საბჭოს შემადგენლობაში არიან სხვადასხვა უწყების წარმომადგენლები, რაც სექტორთშორისი თანამშრომლობის კარგ მაგალითად შეიძლება მივიჩნიოთ. 
შეზღუდული შესაძლებლობის მქონე პირთა უფლებების დაცვის სამოქმედო გეგმის ფარგლებში:
· განხორციელდა მუნიციპალიტეტის საკუთრებაში არსებული  15   შენობის ადაპტირება, ამასთან მუნიციპალიტეტის გამოცხადებული ტენდერები და სამშენებლო დოკუმენტაციის შეთანხმება ითვალისწინებს შშმ პირთა მისაწვდომობის გარანტიებს.
· ქალაქის ტერიტორიაზე გამოიყო 4 საპარკინგე ადგილი შშმ პირთათვის, სადაც შშმ პირს უკე აღარ ექმნება ბარიერი ავტომანქანის გაჩერებისას. 
· დაიწყო რეკერაციული სივრცეების ადაპტირება, დღეის მდგომარეობით - 60 რეკრეაციული სივრცეა ადატპირებული;
· შეიქმნა პარაოლიმპიური სპორტული თამაში  ,,ბოჩა“, სადაც ჩართულია  15  შშმ პირი. უტარდებათ ვაჯიში კვირაში ორჯერ მუნიციპალიტეტის ადაპტირებულ სპორტულ დარბაზში და სისტემატიურად იღებენ მონაწილეობას სხვასასხვა სპორტულ შეჯიბრებებში; 
· სისტემატიურად ეწყობა სხვადასხვა კულტურული, შემეცნებითი და საგანმანათლებლო ღონისძიებები, როგორიცაა შშმ პირთა ფოტო ისტორიების გამოფენა, შშმ პირთა ხელნაკეთი ნივთების გამოფენა გაყიდვა, თემატური ფილმების ჩვენება, ყოველწლიურად აღინიშნება დაუნის სინდრომის დღე, შშმ პირთა საერთაშორისო დღე და სახალხო ტრადიციული დღესასწაული ,,ჰერეთობა“ შშმ პირთა სპორტული აქტივობა ,,ბოჩას“  თამაშით იხსნება.  
· სისტემატიურად ეწყობა ცნობიერების ამაღლების კამპანიები სკოლამდელი აღზრდისა დაწესებულებათა თანამშრომლებისთვის, ბავშვებში რთული ქცევისა   და  სტერეოტიპული დამოკიდებულებების სამართავად. 
· ,,ლაგოდეხის მუნიციპალიტეტის მოსახლეობის ჯანმრთელობისა და სოციალური დაცვის 2024 წლის პროგრამაში“ აისახა 8 ქვეპროგრამა, რომელთა შორისაა:  მკვეთრად შეზღუდული შესაძლებლობის  სტატუსის მქონე პირთა, შეზღუდული შესაძლებლობის (18 წლამდე ასაკის) ბავშვთა დახმარება, შეზღუდული  შესაძლებლობების  მქონე  პირთა მხარდაჭერა, სოციალური ინკლუზიის ხელშეწყობა და დამოუკიდებელი ცხოვრებისათვის საჭირო უნარების განვითარება, უსინათლო პირთა დახმარება,  აუტისტური სპექტრის აშლილობის მქონე (18 წლამდე) ბავშვთა დახმარება , იშვიათი, მძიმე  დაავადების – დიუშენის კუნთოვანი დისტროფიის (მიოდისტროფია) მქონე პაციენტებისათვის ჟანგბადის სპეციალური ბალონების დატვირთვით დახმარება,  მკვეთრად გამოხატული შეზღუდული შესაძლებლობის მქონე პირების, საჭიროებიდან გამომდინარე  ჰიგიენური საშუალებების  დაფინანსების ხელშეწყობა,  იშვიათი, თანდაყოლილი, მძიმე დაავადების მქონე (18 წლამდე)  ბავშვთა დახმარება.
· შეზღუდული შესაძლებლობის მქონე პირთა თვითრეალიზებისა და სრულფასოვანი ცხოვრების შესაძლებლობის გაზრდის მიზნით, კოორდინირებული მუშაობა განხორციელდა: 
· ბავშვთა ადრეული  განვითარების ცენტრთან, რომელიც დაფუძნებულია თანასწორუფლებიანობის პრინციპზე, ორიენტირებულია ბავშვთა ადრეული განვითრების, ბავშვთა უფლებების დაცვისა და კეთილდღეობის ხელშეწყობაზე. მისი მიზანია ნებისმიერი ბავშვისთვის განვითარების სრული პოტენციალის მიღწევის ხელშეწყობა,  ოჯახისა  და მშობლების გაძლიერება იმ უნარჩვევების განვითარებაში რაც    ბავშვს დამოუკიდებელ  ცხოვრებაში დაეხმარება. ადრეული განვითარების პროგრამა განკუთვნილია 0-7 წლამდე განვითარების შეფერხების, მისი რისკის ან შეზღუდული შესაძლებლობის მქონე ბავშვებისთვის, რომელიც ხორციელდება სახელმწიფო პროგრამის და მუნიციპალიტეტის თანადაფინანსების ფარგლებში. ორგანიზაციის დამფუძნებელია საქართველოს სამარიტელთა კავშირი, რომელსაც მ/ წელს, მუნიციპალიტეტიდან უსასყიდლო სარგებლობის უფლებით გადაეცა საკუთრებაში არსებული ფართი, ამასთან  მუნიციპალიტეტი ყოველთვიურად უზრუნველყობს ბენეფიციართა ცენტრში და ცენტრის თანამშრომლების  ბენეფიციართა საცხოვრებელ ადგილზე ტრანსპორტირების ხარჯების დაფარვას. ცენტრის მომსახურებით დღეს 20 შეზღუდული შესაძლებლობის მქონე ბავშვი სარგებლობს.
· არასამეწარმეო (არაკომერციული) იურიდიულ პირ შეზღუდული შესაძლებლობებისა და მზრუნველობა მოკლებულთა ორგანიზაცია ”მადლთან“  მუნიციპალიტეტის ტერიტორიაზე ახორციელებს, სოციალური ინკლუზიის ხელშეწყობისა და დამოუკიდებელი ცხოვრების უნარების განვითარებას 7-18 წლამდე ასაკის შშმ ბავშვებისთვის. ცენტრს გადაცემული აქვს მუნიციპალიტეტის საკუთრებაში არსებული ფართი, უსასყიდლო სარგებლობის  ფორმით, ასევე ცენტრის ბენფიციართა ტრანსპორტირებას აფინანსებს ლაგოდეხის მუნიციპალიტეტი   ადგილობრივი ბიუჯეტის ფარგლებში. დღის ცენტრში ამ ეტაპზე ჩართულია ოცი (12 ბიჭი და  8 გოგონა) 6-დან 18 წლამდე შეზღუდული შესაძლებლობის მქონე  პირი. დღის ცენტრის ქვეპროგრამა ითვალისწინებს ბენფიციართა   ყოველდღიურ (შაბათ-კვირისა და უქმე დღეების გარდა)  მომსახურებას, რომელიც მოიცავს  ერთჯერად კვებას სამკომპონენტიანი სადილით. 2019 წლიდან ორგანიზაცია ჩართულია  ბავშვთა სამედიცინო რეაბილიტაცია-აბილიტაციის ქვეპროგრამაში.  ქვეპროგრამის ბენეფიციარი სამი თვიდან თვრამეტ წლამდე ორმოცდაექვსი შშმ პირია. რომელთაგან  24 გოგონა და   22 ვაჟია.ქვეპროგრამა  მოიცავს თერაპიულ ინტერვენციას. სადაც შედის ფიზიკური თერაპია, ოკუპაციური თერაპია, მეტყველების და ენის თერაპია, ფსიქოლოგიური დახმარება. 2023 წლიდან ორგანიზაცია ჩართულია მესამე ქვეპროგამაში 18 წლის ასაკის და ზემოთ,   შეზღუდული შესაძლებლობის მქონე მოზარდთა დღის ცენტრი, რომლის ფუნქციონირებას მუნიციპალიტეტი ხელს უწობს საკუთარი კომპეტენციის ფარგლებში.  
· ,,დამოუკიდებელი ცხოვრების ცენტრთან“ რომელიც ემსახურება შეზღუდული შესაძლებლობების მქონე პირებს. მისი მიზანია შეზღუდული შესაძლებლობის მქონე პირთა თემის საინფორმაციო მხარდაჭერა, მათი საჭიროებების იდენტიფიცირება, სერვისებზე ხელმისაწვდომობის ზრდის ადვოკატირება. ცენტრი ხელს უწყობს შშმ პირების უფლებების დაცვასა და ინკლუზიური საზოგადოების ჩამოყალიბებას. შესაბამისად, ორგანიზაციის ძირითადი მიმართულებებია:   ურთიერთდახმარება, საჭიროების კვლევა, მხარდაჭერილი რეფერალი, ადვოკატირება.  ადგილობრივი თვითმმართველობის მხარდაჭერით ორგანიზაციას მუნიციპალიტეტის საკუთრებაში არსებული ფართი გადაეცა უსასყიდლო სარგებლობის უფლებით, მუნიციპალიტეტის ხარჯებით მოეწყო პანდუსი, ასევე მათ სრულად უფინანსდება კომუნალური გადასახადები. დამოუკიდებელი ცხოვრების ცენტრის მომსახურებით  ამ ეტაპზე 547 ბენეფიციარი სარგებლობს.
ხანდაზმული პირების, მთავარ გამოწვევას  მუნიციპალიტეტის გუნდმა შემდეგი აქტივობებით უპასუხა: 
· საქართველოს წითელი ჯვარის საზოგადოების ლაგოდეხის ფილიალთან მუშაობა მართალია წლების წინ დაიწყო, თუმცა ის არ იყო ისეთი ეფექტური როგორიც დღეს არის.  ორგანიზაცია,  დღეის მდგომარეობით, მუნიციპალიტეტთან შექმნილი მჭიდრო და კოორდინირებული მუშაობის შედეგად ეხმარება გაჭირვებულ ადამიანებს, იცავს მათ სიცოცხლეს, ღირსებას, ქმნის უსაფრთხო და მდგრად გარემოს დაუცველი ჯგუფებისათვის, მათ შორის ხანდაზმულებისათვის. ლაგოდეხის წითელი ჯვარის ფილიალს უკვე   56 აქტიური ბენეფიციარი ჰყავს.   ლაგოდეხის წითელი ჯვარის ფილიალი არა მარტო ხანდაზმულთა სოციალურ მხარდაჭერას ახორციელებს, არამედ მათივე ჩართულობით  ქმნის მოხალისეთა ქსელებს ქალაქსა და სოფელში. ისინი აქტიურად არიან ჩართული საქველმოქმედო ღონისძიებების ჩატარებისა და შეჭირვებულთა ოჯახების დახმარებაში. საქართველოს წითელი ჯვარის საზოგადოების ლაგოდეხის ფილიალის პროგრამა ნაწილობრივ ლაგოდეხის მუნიციპალიტეტის ადგილობრივი ბიუჯეტით ფინანსდება, რომელიც ყოველწლიურად მზარდია და ემსახურება როგორც ბენეფიციართა რაოდენობის ზრდას, ასევე მიწოდებული სერვისების  გაუმჯობესებას. 

· მოსახლეობის მხარდამჭერი მომსახურებიდან, ასევე ფუნქციონირებს ხანდაზმულთა და სოციალურად დაუცველი ჯგუფებისთვის უფასო სასადილო, სადაც ყოველდღიურად, (კვირაში 7 დღე) 140 ბენეფიციარი იკვებება, აუცილებელი კალორაჟით გაჯერებული საკვებით. აღნიშნულ მომსახურებაში მუნიციპალიტეტი წლის განმავლობაში ადგილობრივი ბიუჯეტიდან - 160 000  ლარს ხარჯავს. 
 
· მნიშვნელოვანი გამოწვევა, რომელიც ლაგოდეხის მუნიციპალიტეტის მოსახლეობას, განსაკუთრებით კი ხანდაზმულების და შშმ პირებს აწუხებდათ გაუმართავი სატრანსპორო პოლიტიკა იყო.  მუნიციპალიტეტის მასშტაბით მგზავრთა გადაყვანას უზრუნველყოფდა რამოდენიმე მცირე მეწარმე, მოძველებული სატრანსპორტო საშუალებებით, რომელიც სრულად ვერ აკმაყოფილებდა გადაადგილებაზე მოსახლეობის მოთხოვნილებას. ამასთან, მუნიციპალიტეტის ცენტრში გადაადგილება მოსახლეობას საკმაოდ ძვირი უჯდებოდა, რაც დამატებით ბარიერს ქმნიდა მოწყვლადი მოსახლეობისთვის.  ბიუჯეტური და ადაპტირებული მუნიციპალური ტრანსპორტის  სერვისის შეთავაზება, მოსახლეობისთვის დიდი შვება აღმოჩნდა. დღეს მუნიციპალური ტრანსპორტი, მთლიანი მუნიციპალიტეტის ტერიტორიის (1 ქალაქი და 67 სოფლი), 80%-ს  ფარავს, თუმცა  იგეგმება სერვისის 100%    დაფარვა.  
სოციალურად შეჭირვებულ ოჯახებში მცხოვრები ბავშვების საჭიროებებს სოციალური დაცვის 2024 წლის პროგრამამ შემდეგნაირად უპასუხა:
· ოჯახებისა და ბავშვების დახმარება 7 ქვეპროგრამას აერთიანებს, რომელთა შორისაა მარტოხელა მშობლების, ობოლთა და მარჩენალდაკარგულ, ოჯახების დახმარება,  ობოლ და მზრუნველობამოკლებული ბავშვების, დედ-მამით ობოლი ბავშვების, ახალშობილების  , მრავალშვილიანი ოჯახების და ძალადობის მსხვერპლის სტატუსის მქონე  ოჯახების დახმარება, ასევე რეინტეგრაციაში მყოფი ბავშვების   ბიოლოგიურ ოჯახში დაბრუნების ხელშეწყობის პროგრამა, ლაგოდეხის მუნიციპალიტეტის ტერიტორიაზე სიღატაკეში ან/და კრიზისულ მდგომარეობაში  მყოფი ბავშვებისა და მათი ოჯახების სრულფასოვანი განვითარებისა და კეთილდღეობის მიზნით, პრევენციული ღონისძიებების გატარება, საყოფაცხოვრებო ნივთებით  და საყოფაცხოვრებო ტექნიკით   უზრუნველყოფა, უკიდურესად გაჭირვებული და სოციალურად დაუცველი ოჯახებისათვის, თბობის სეზონთან დაკავშირებით, ელექტროენერგიის ან/და ბუნებრივი აირის ღირებულების თანადაფინანსება, მეტყველებისა და ქცევის თერაპიების დაფინანსება და ა.შ
· ზ/აღნიშნული პროგრამების ფარგლებში დახმარება გაეწია 2530 სოციალურად შეჭირვებულ ოჯახს. 
· გარდა ამისა, ბავშვთა უფლებებზე მომუშავე მუნიციპალური გუნდის მიერ იდენტიფიცირებული იქნა 85 ოჯახი, რომელსაც მძიმე სოციალური პირობებიდან გამომდინარე ესაჭიროებოდათ საცხოვრებელი პირობების გაუმჯობესება. მუნიციპალიტეტის სარეზერვო ფონდიდან განხორციელდა  -  185 547  ლარის გამოყოფა, რამაც ხელი შეუწყო  11  ოჯახის საცხოვრებელი პირობების სრულად გაუმჯობესებას.
· ასევე, მნიშვნელოვანი იყო, უსახლკარო/მძიმე საცხოვრებელ პირობებში მყოფი მრავალშვილიანი ოჯახების განსახლების მიზნობრივი სახელმწიფო პროგრამის დამტკიცება, რომელიც საქართველოს მთვარობამ 2024 წლის 8 იანვარს მიიღო. აღნიშნული პროგრამის ფარგლებში, იდენტიფიცირებული იქნა 12 მოწყვლადი კატეგორიის ოჯახი, რომელსაც მიეცათ რეალური შესაძლებლობა, ისარგებლონ სახელმწიფოს  დაფინანსებით, შეიძინონ საცხოვრებელი სახლი და გაიუმჯობესონ საცხოვრებელი პირობები. 
· აქვე გამოვყოფთ,  „დასაქმების ხელშეწყობის 2022 წლის სახელმწიფო პროგრამას, რომელიც     მთავრობის N81 დადგენილებით არის დამტკიცებული, იგი  ეკონომიკური სარგებლის მომტანი აღმოჩნდა მოწყვლადი, მათ შორის ბავშვიანი ოჯახებისთვის. პროგრამა მოიცავდა დასაქმების ხელშეწყობის მომსახურებათა განვითარების  ქვეპროგრამას, რომლის მიზანი სოციალურად დაუცველი შრომისუნარიანი პირების მიმართ შრომის ბაზრის აქტიური პოლიტიკის განხორციელება, მათი საზოგადოებრივ სამუშაოებზე დასაქმების ხელშეწყობა და სოციალური დაცვის/დახმარების უზრუნველყოფა იყო.  ცხადია, აღნიშნულ პროგრამაში ლაგოდეხის მუნიციპალიტეტში მცხოვრები სოციალურად დაუცველი მოქალაქეები აქტიურად ჩავრთეთ, მყისიერად შევქმენით 530 ახალი სამუშაო ადგილი და დავასაქმეთ  530  ადამიანი. პროგრამამ ერთის მხრივ ხელი შეუწყო მოწყვლადი ოჯახების ფინანსურ სტაბილურობას (გარდა შრომითი ანაზღაურებისა, მათ 4 წელი შეუნარჩუნდათ სოციალური შემწეობა), ხოლო მეორეს მხრივ გაუმჯობესდა მუნიციპალიტეტში სხვადასხვა სერვისური მომსახურების მიწოდება. 
ეთნიკური უმცირესობების ჯგუფში წამოჭრილი პრობლემები, რომლებიც უკავშირდებიდა  ენის ბარიერს, პროფესიულ და უმაღლეს სასწავლებელში განათლების მიღების შესაძლებლობას, უფლებრივ საკითხების არცოდნას, ქალთა ძალადობის, ნაადრევი ქორწინების, ბულინგის და სხვა აქტუალურ საკითხებზე ცნობიერების ამაღლებას, შემდეგი ნაბიჯებით იქნა დაძლეული:
· ეთნიკურად დასახლებულ ადმინისტრაციულ ერთეულებში შეიქმნა ახალგაზრდული საბჭოები, სადაც თემში მცხოვრებ 14-29 წლამდე  ყველა ახალგაზრდას მიეცა შესაძლებლობა ჩართულიყო, თემის განვითარების მიზნით გადაწყვეტილების მიღების პროცესებში. მუნიციპალიტეტის მხრიდან დაიგეგმა და განხორციელდა ახალგაზრდებისთვის საინტერესო არაერთი აქტივობა, მათ შორის გამოიყო ფინანსური რესურსი, რამაც შესაძლებლობა მისცა ახალგაზრდებს საკუთარი იდეების რეალიზება მოეხდინათ თემში. აქტივობის ფარგლებში, სოფელ კაბლისა და სოფელ ბაისუბნის ახალგაზრდულმა საბჭოებმა ერთობლივად შეიმუშავეს პროექტი, რომელიც საერთო ახალგაზრდული სივრცის მოწყობას უკავშირდებიდა. პროექტის მთავარი მიზანი, სწორედ ქართველი და აზერბაიჯანელი ბავშვების დაახლოვება და ენობრივი ბარიერის დაძლევა იყო. ახალგაზრდული სივრცეები მოეწყო აგრეთვე, ეთნიკურად დასახლებულ სოფელ არეშფერანში და სოფელ ფონაში, სადაც ახალგაზრდები სისტემატიურად იკრიბებიან, გეგმავენ სხვადასხვა აქტივობებს, მსჯელობენ აქტუალურ საკითხებზე, აწყობენ ფილმების ჩვენებებს და  ქმნიან თანატოლგანათლების კარგ მაგალითებს. 

· შერიგებისა და სამოქალაქო თანასწორობის საკითხებში სახელმწიფო მინისტრის აპარატთან მჭიდრო და კოორდინირებული მუშაობის შედეგად, სამოქალაქო ინტეგრაციის საზაფხულო სკოლაში, ეთნიკური უმცირესობებით დასახლებული სოფლებიდან 20 ახალგაზრდა ჩაერთო. პროექტი განხორციელდა 2024 წლის ზაფხულში, ბორჯომში, რომლის ფარგლებშიც მონაწილეებმა მიიღეს ინფორმაცია ადამიანის უფლებების შესახებ, სახელმწიფოს მხარდაჭერის როლზე, ეთნიკური უმცირესობების  წარმომადგენელთა გაძლიერებისა და ჩართულობის მექანიზმებზე, დეზინფორმაციის პრევენციის მნიშვნელობასა და სხვა აქტუალურ საკითხებზე.  

· ევროკავშირის მიერ დაფინანსებული პროექტის    ,,გენდერული და ოჯახში ძალადობის მსხვერპლთა მხარდაჭერა“ ფარგლებში, მუნიციპალიტეტმა მხარდაჭერა გამოუცხადა  ა.(ა)ი.პ. „პიროვნული განვითარების ცენტრ  ლიდერს“, რომლის  პროექტის მიზანი,  ქალებზე გენდერული ნიშნით ძალადობისა და გენდერული უთანასწორობის შემთხვევების რიცხვის შესამცირებლად, ფსიქოლოგიური და სამართლებრივი მომახურების შეთავაზება იყო, ლაგოდეხის მუნიციპალიტეტში მცხოვრები ძალადობის მსხვერპლი ქალებისათვის. პროექტის ფარგლებში, მუნიციპალიტეტის თხუთმეტივე ადმინისტრაციულ ერთეულში, მათ შორის ეთნიკურად დასახლებულ თემებში ჩატარდა საინფორმაციო კამპანია, ქალთა უფლებრივი მდგომარეობისა და ოჯახში ქალთა მიმართ ძალადობით გამოწვეულ პრობლემებზე, უფლებათა შეზღუდვაზე, ფსიქოლოგიურ და მორალურ ზიანზე,   კანონმდებლობით გათალისწინებულ პასუხისმგებლობას, ნაადრევი ქორწინების, ბულინგის და სხვა მნიშვნელოვან საკითხებზე. ჯამში 300-მდე ქალმა, მათ შორის ეთნიკური უმცირესობის წარმომადგენლებმა მიიღეს ინფორმაცია. 
· [bookmark: _Hlk181784527]ლაგოდეხის მუნიციპალიტეტის ,,მოსახლეობის ჯანმრთელობისა და სოციალური დაცვის   პროგრამას“ დაემატა ახალი ქვეპროგრამა ,,ძალადობის მსხვერპლის სტატუსის მქონე  ოჯახებისა დახმარება“, რომელიც ორი ტიპის დახმარებას ითვალისწინებს, თავშესაფრით უზრუნველყოფას და ერთჯერად ფინანსურ დახმარებას. დღეის მდგომარეობით პროგრამით 8  ადამიანი სარგებლობს, რომელთა შორის  3 ეთნიკურად არაქართველია. 

· ენობრივი ბარიერის დაძლევის მიზნით,  ეთნიკურად აზერბაიჯანელებით დასახლებული სოფელი კაბლის საბავშვო ბაღი,   ბილინგვური სწავლების მეთოდს იყენებს. ქართველი და აზერბაიჯანელი მასწავლებლის ერთობლივი ძალისხმევით, დღეის მდგომარეობით 90 აღსაზრდელს შეუძლია გამართული ქართულით საუბარი. აღნიშნული გამოწვევის დაძლევას უკავშირდება ასევე, მუნიციპალიტეტის მიერ ორგანიზებული არაერთი კულტურული და საგანმანათლებლო პროექტის განხორციელება, რომელთა შორის არის ,, დედაენის დღისადმი მიძღვნილი ღონისძიებები“ ეთნიკურად დასახლებულ სოფლებში. 

 კარგი მაგალითებია: 

მიუხედავად, მუნიციპალიტეტის მოსახლეობის ჯანმრთელობისა და სოციალური დაცვის   პროგრამების მრავალფეროვნებისა, მთავარი გამოწვევა რასაც მოსახლეობასთან კონსულტაციების დროს ვაწყდებოდით, იყო გრძევადიანი, სოციალურ-ეკონომიკური გაძლიერების პროგრამების არარსებობა, რომელსაც მუნიციპალიტეტის გუნდმა შემდეგი აქტივობებით უპასუხა:
 
1. 2022 წლის დეკემბერში შემუშავებული იქნა ახალი ქვეპროგრამა ,,ლაგოდეხის მუნიციპალიტეტის სოციალური მიზნის მქონე პროექტების დაფინანსების/თანადაფინანსების შესახებ“  რომელიც , საკრებულომ 2022 წლის 27 დეკემბრს N22 დადგენილებით დაამტკიცა. პროგრამის მიზანი მოწყვლადი ჯგუფების ცხოვრების ხარისხის გაუმჯობესება და სოციალურ პროექტებში მათი ჩართულობის გაზრდა იყო, რაც თავის მხრივ მათ დასაქმებას და ეკონომიკურ სტაბიულურობას შეუწყობდა ხელს. ზ/აღნიშნული პროგრამის ფარგლებში, დაფინანსდა 1 პროექტი, რომლის ავტორიც  შშმ პირთა ორგანიზაცია ,,ერთად ცვლილებებისთვის“ იყო და სოციალური საწარმო ,,მენდეს“ შექმნას უკავშირდებოდა. საწარმოს შექმნის მთავარი იდეა, განმავითრებელი სათამაშოების წარმოებას ითვალისწინებდა, სადაც შშმ პირები ჩაერთვებოდნენ . სოციალურ საწარმო 5 შშმ პირის დასაქმებას ითვალისწინებს, რაც ხელს შეუწყობს როგორც თავად შშმ პირების ასევე მათი ოჯახის წევრების ეკონომიკურ და სოციალურ ინტეგრაციას ლაგოდეხის მუნიციპალიტეტში.   

2. 2023 წლის დეკემბერში შემუშავებული იქნა ახალი ქვეპროგრამა ,,ლაგოდეხის მუნიციპალიტეტის განათლების, კულტურისა და ახალგაზრდობის მხარდაჭერის პროგრამებიდან დაფინანსების/თანადაფინანსების მიზნით გამოყოფილი თანხის გაცემის წესი“ , რომელიც საკრებულომ 2023 წლის 26 დეკემბერს N38 დადგენილებით დაამტკიცა. წესი ითვალისწინებს პროფესიულ კოლეჯებში სწავლით დაინტერესების და საგანმანათლებლო პროგრამებში ჩართვის გაზრდას, რაც  კოლეჯში ჩარიცხული  პირებისთვის -  300 ლარიან, ხოლო შემდგომში მაღალაკადემიური მოსწრების მქონე შშმ სტუდენტებისთვის 500 ლარიან წახალისებას ითვალისწინებს. პროექტის ფარგლებში დღეის მდგომარეობით  5 შშმ პირი.

3. მ/წლის ზაფხულში, ევროკავშირისა და გერმანიის მთავრობის მიერ დაფინანსებული პროექტის “EU4ITD – ეკონომიკური და სოციალური ცხოვრების კატალიზატორი“ (CESL)-ს ფარგლებში გამოცხადდა საგრანტო კონკურსი. CESL-ის მიზანს ადგილობრივ დონეზე ეკონომიკური განვითარების სტიმულირება წარმოადგენდა, რომელიც მოწყვლადი ჯგუფების შემოსავლების გენერირების სტიმულირებას ან ზრდას გულისხმობდა.

[bookmark: _Hlk181785815]კონკურსის თითოეული ეტაპი წარმატებით იქნა დაძლეული, რის შედეგადაც მუნიციპალიტეტმა, GIZ-გან მიიღო 100 000 ლარი გრანტის სახით, ხოლო ლაგოდეხის მუნიციპალიტეტის საკრებულომ, 2024 წლის 5 ივლიის N11 დადგენილებით დაამტკიცა სრულიად ახალი ,, სოციალურ-ეკონომიკური გაძლიერების მხარდაჭერის პროგრამა“ – 125 000 ლარიანი ბიუჯეტით. 

სოციალურ-ეკონომიკური გაძლიერების მხარდაჭერის პროგრამის მთავარი მიზანია:
· სოფლის მეურნეობის სექტორში დასაქმებული/თვითდასაქმებული ოჯახების მხარდაჭერა;
· იმ ოჯახების სოციალურ-ეკონომიკური გაძლიერება, რომელთა მიმდინარე/სამომავლო საქმიანობა მიმართულია ადგილობრივი წარმოების ზრდის, აგროტურისტული პოტენციალის განვითარების, საოჯახო მეურნეობის გაფართოებისა და პოპულარიზაციისკენ;
· ადგილობრივ დონეზე გენდერული თანასწორობის პოლიტიკის გაძლიერების ხელშეწყობა, მათ შორის ქალთა ეკონომიკური გაძლიერება და სოციალური ინკლუზიის ხელშეწყობა;
· დასაქმების ხელშეწყობა.

პროექტი ამ ეტაპზე მიმდინარეა, რომლის შედეგები წლის ბოლოს იქნება ცნობილი, თუმცა წინასწარი საპროგნოზო მონაცემებით, პროექტი მინიმუმ 12 პროექტს, ხოლო მაქსიმუმ 25 პროექტს დააფინანსებს, რაც ამ ოჯახების სოციალურ-ეკონომიკურ გაძლიერებას შეუწყობს ხელს. 

6. მიღწეული შედეგი და დადებითი გავლენა: 
სოციალური პრობლემების სიღრმისეულმა კვლევამ, საჭიროებების მქონე პირთა შესახებ სანდო სტატისტიკური და თვისობრივი მონაცემების შეგროვებამ, მოგვცა საბიუჯეტო პროგრამების სწორად დაგეგმვის შესაძლებლობა. კერძოდ, გაიზარდა დახმარება ყველა მიმართულებით, დამატებით ყურადღება გამახვილდა შეზღუდული შესაძლებლობის მქონე პირებზე, ბავშვიან ოჯახებზე, ეთნიკური უმცირესობის საჭიროებებზე, ხანდაზმული პირების ჯანმრთელობის დაცვისა და ტრანსპორტით გადაადგილების საკითხებზე, მოწყვლადი ოჯახების გრძელვადიან სოციალურ-ეკონომიკური გაძლიერების მექანიზმებზე და ა.შ. პროგრამების დაგეგმვისას, გამოყენებული იყო კომპლექსური მიდგომები, მოსახლეობასთან კონსულტაციები, მათი საჭიროებების კვლევა, უწყებათშორის მჭიდრო კომუნიკაცია, სამოქალაქო სექტორის და დონორი ორგანიზაციების მხარდაჭერა, რაც საბოლოოდ არაერთი ახალი პროგრამის/ქვეპროგრამის შემუშავების საფუძველი გახდა .

სექტორთშორისმა თანამშრომლობამ მუნიციპალიტეტის სოციალურ პოლიტიკაზე    დადებითი გავლენა იქონია. სოციალური ბიუჯეტი 2021 წლიდან,  დღემდე 2 - ჯერ (0,5%) გაიზარდა. 

განხორციელებული სამუშაოებით მიღებული შედეგი მიუთითებს, რომ ლაგოდეხის მუნიციპალიტეტის მოსახლეობის მნიშვნელოვანი გამოწვევის, უმუშევრობის და დასაქმების ნაკლები შესაძლებლობების დასაძლევად, რამდენიმე მნიშვნელოვანი ქვეპროგრამაა შემუშავებული. ჯანდაცვისა და სამედიცინო მომსახურების თანადაფინანსება ხელმისაწვდომია მუნიციპალიტეტში მცხოვრები თითოეული მოქალაქისათვის, მიუხედავად მისი სოციალური მდგომარეობისა, სოფლებს შორის მუნიციპალური ტრანსპორტით გადაადგილების სირთულე დაძლეულია. 

სპეციალური ჯგუფების კუთხით, სადაც გამოვყოფთ სოციალურად დაუცველ პირებს, ხანდაზმულებს, ბავშვიან ოჯახებს, ეთნიკურ უმცირესობებს და შეზღუდული შესაძლებლობის მქონე პირებს, პროგრამები გაუმჯობესებულია და გრძელვადიან პერსპექტივაში მეტი გავლენის მომტანია მოსახლეობის სოციალური მდგომარეობის გაუმჯობესებაზე. 

მიღწეული შედეგია ასევე, ლაგოდეხის მუნიციპალიტეტის 2024–2027 წლების საშუალოვადიანი განვითარების დოკუმენტის შემუშავება, რომელიც დაინტერესებული მხარეების ჩართულობითა და მონაწილეობით მომზადდა. იგი წარმოადგენს მუნიციპალიტეტის სოციალური და ეკონომიკური განვითარების მიზნით შემუშავებულ დოკუმენტს და განსაზღვრავს ლაგოდეხის მუნიციპალიტეტის განვითარების მიმართულებებს მომავალი 4 წლის განმავლობაში.  აღნიშნულ დოკუმენტში,    გამოყენებული იქნა არსებული მონაცემები და მტკიცებულებები, სოციოლოგიური და დარგობრივი კვლევები, მუნიციპალიტეტის განვითარების ხედვის ჩამოყალიბებისთვის გაანალიზდა მოსახლეობის საჭიროებები, შეფასდა შესაძლებლობები და გავითარების პოტენციალი,  შესაბამისად შემუშავდა ხედვის მისაღწევი მიზნები და ამოცანები. დოკუმენტში მნიშვნელოვანი ადგილი, სწორედ სოციალური პოლიტიკის  განხორციელებამ დაიკავა, რომლის განხორციელების რეალურ საფუძველს საშუალოვადიან განვითარების გეგმა ქმნის. ლაგოდეხის მუნიციპალიტეტის 2024–2027 წლების საშუალოვადიანი განვითარების დოკუმენტი, თავისი არსებობით ადასტურებს, რომ მუნიციპალიტეტს აქვს გრძელვადიანი, ჩამოყალიბებული ხედვა სოციალურ-ეკონომიკური განვითარების მიმართულებით. მასში ასახული თითოეული პროგრამა/ ქვეპროგრამა მდგრადია, რომელიც სოციალური და ეკონომიკური პროგრამების ეფექტიანობის და ხელმისაწვდომობის ზრდაზეა ორიენტირებული.

7. მიღებული გამოცდილება და გაკეთებული დასკვნები:
წარმატების განმსაზღვრელი ფაქტორია მუნიციპალიტეტის ხელმძღვანელი პირების ჩართულობა სიახლეებისა და ახალი პროგრამების დანერგვის ნაწილში. ასევე მუნიციპალიტეტის თანამშრომლების ჩართულობა ყოველგვარი დამატებითი ანაზღაურების გარეშე სხვადასხვა აქტივობაში, მუნიციპალიტეტის მჭიდრო და აქტიური თანამშრომლობა არასამთავრობო სექტორთან, დონორ ორგანიზაციებთან, სამოქალაქო სექტორის წარმომადგენლებთან, რამაც შექმნა სექტორთშორისი თანამშრომლობის კარგი მაგალითები.  სწორად განხორციელებულმა ღონისძიებებმა, მოწყვლადი ოჯახების საჭიროებები უკეთ გამოკვეთა, შედეგად კი მუნიციპალიტეტმა მიიღო, თანამონაწილეობით დაგეგმილი, ისეთი სოციალური პროგრამები, რომელიც მუდმივად ეფექტიანობისა და ხელმისაწვდომობის ზრდაზეა ორიენტირებული. 

· ინფორმაცია პრატიკის/ინიციატივის მდგრადობის შესახებ  
ა) პროექტის შედეგად მუნიციპალური სერვისის მიწოდებაში ასახული ცვლილება;
მუნიციპალურ პროგრამებში ასახულია სოციალური საჭიროებების ხელშემწყობი სხვადასხვა ღონისძიება და აქტივობა.
ბ) პროექტის შედეგად ადგილობრივ ბუჯეტში ასახული ცვლილება;
2025 წლის ბიუჯეტში დაგეგმილია   1 500 000 -ზე მეტი ლარი, სოციალურ - ეკონომიკური პოლიტიკს ხელშეწყობის მიზნით. 
გ) მოსახლეობის მხარდაჭერა; 
პროექტს უკვე ჰქონდა და აქვს მნიშვნელოვანი მხარდაჭერა მოსახლეობიდან, რაც გამოიხატება  სხვადასხვა მოწყვლადი ჯგუფის აქტიურ ჩართულობაში, პროგრამების შემუშავების და მისი განხორციელების ეტაპზე.   მაგალითისთვის, შეზღუდული შესაძლებლობის მქონე პირები და მათი ოჯახის წევრები, დადებითად აფასებენ მუნიციპალიტეტის დაგეგმილ ღონისძიებებს და შვილებთან ერთად აქტიურად ერთვებიან  სხვადასხვა კამპანიაში. ამასთან, მუნიციპალიტეტს აქვს მნიშვნელოვანი მხარდაჭერა თემზე მომუშავე სამოქალაქო სექტორიდან, თავად მოქალაქეებიდან, რაც კიდევ უფრო მეტ მოტივაციას აძლევს მუნიციპალიტეტის გუნდს, პროგრამა გახადოს ეფექტიანი და ყველასათვის ხელმისაწვდომი. 

დ) შეტანილია თუ არა პროექტი მომავალი წლის ბიუჯეტში;
დიახ.

8. საკრებულოს როლი:
· პროექტის/ინიციატივის დაგეგმვის, განხორციელების, შედეგების შეფასების საკითხში;
· საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში;
· როგორი იყო საკრებულოში არსებული ფრაქციების დამოკიდეულება ამ პრაქტიკის/ინიციატივის მიმართ;
საუკეთესო პრაქტიკის პროგრამის კონკურსში მონაწილეობისათვის პროექტის/ინიციატივის შერჩევის საკითხში საკრებულოში არსებული ფრაქციების დამოკიდებულება ამ პრაქტიკის / ინიციატივის მიმართებაში  გახლდათ დადებითი.   საკრებულოსთან თანამონაწილეობით იგეგმება სოციალყრი პოლიტიკის ხელშემწყობი ყველა ღონისძიება, რაც გამოხატულია არაერთ დამტკიცებულ პროგრამაში, რომლის გადამოწმებაც შესაძლებელია საკანონმდებლო მაცნეზე, კონკრეტული დადგენილების მოძიებით. 

9. პრატიკასთან/ინიციატივანსთან ან ამავე საკითხთან დაკავშირებული,  სამომავლო გეგმების მოკლე  მიმოხილვა; 
2025  წლის ბიუჯეტში  გათვალისწინებული  იქნება:
· [bookmark: _Hlk181800896]სოციალური დახმარების პროგრამების მხარდაჭერისთვის, რომელიც შედგება   10 ქვეპროგრამისგან   - 500 000  ლარი
· ოჯახებისა და ბავშვების სოციალური დაცვისთვის, რომელიც შედგება 10 ქვეპროგრამისგან -   249 000 ლარი
· უმწეო ხანდაზმულთა სოციალური რეაბილიტაციის თანადაფინანსების პროგრამისთვის - 87 000 ლარი
· მზრუნველობამოკლებულთა უფასო კვებით უზრუნველყოფის პროგრამისთვის - 160 000 ლარი
· იძულებით გადაადგილებულ პირთა (დევნილთა) დახმარების პროგრამისთვის -19 200 ლარი
· [bookmark: _Hlk181800623]ომის მონაწილე ვეტერანებისა და მათი ოჯახების დახმარების პროგრამისთვის- 5 500 ლარი
· მძიმე საცხოვრებელ პირობებში მყოფი ოჯახების დროებითი თავშესაფრით უზრუნველყოფის პროგრამისთვის - 90 000 ლარი
· შეზღუდული შესაძლებლობის სტატუსის მქონე   პირთა  დახმარებისა და ხელშეწყობის პროგრამები პროგრამისთვის, რომელიც მოიცავს 8  ქვეპროგრამას -78 000 ლარი
· სოციალური მიზნის მქონე პროექტების დაფინანსება/თანადაფინანსებისთვის - 10 000 ლარი
· სოციალურ -ეკონომიკური გაძლიერების მხარდაჭერის პროგრამისთვის - 125 000  ლარი
სოციალური პოლიტიკის ხელშეწყობისა და განვითარების მიზნით, აქტიური თანამშრომლობა  გაგრძელდება სახელმწიფო ორგანოებთან, დონორებთან, პარტნიორ ორგანიზაციებთან, სამოქალაქო და სათემო ორგანიზაციებთან. 
საკრებოლოსთან ერთად შემუშავდება ახალი ინიციატივები სოციალური პოლიტიკის მხარდასაჭერად, მისი ეფექტიანობისა და ხელმისაწვდომობის ზრდის მიზნით. 

10. საკონტაქტო ინფორმაცია: 
· განაცხადის შევსებაზე პასუხისმგებელი პირის მონაცემები: სახელი, გვარი, თანამდებობა, საკონტაქტო ინფორმაცია (ტელეფონი, ელ-ფოსტა); 
ნინო ბატიაშვილი - მერის მოადგილე - ტელ 599856265 – ninaiuristi@gmail.com
· პროექტის საკონტაქტო პირების მონაცემები: იმ პირთა სახელი, გვარი, სამსახურებრივი პოზიცია, ტელეფონი, ელ.ფოსტა, რომლებიც ჩართულნი იყვნენ პროექტის დაგეგმვასა და განხორციელებაში და, საჭიროების შემთქვევაში, შეუძლიათ პროექტის შესახებ დამატებითი ინფორმაცია მიაწოდონ დაინტერესებულ პირებს.
ჯონდო მდივნიშვილი - მერი - ტელ: 595901551 -jmdivnishvili@gmail.com

11. თანდართული დოკუმენტების/მასალების სია 
 
· ლაგოდეხის მუნიციპალიტეტის სოციალური საჭიროებებისა და მუნიციპალური პროგრამების შეფასების თვისობრივი კვლევის ანგარიში;
· ლაგოდეხის მუნიციპალიტეტის საკრებულოს 2023 წლის 26 დეკემბრის N30 დადგენილება ,,ლაგოდეხის მუნიციპალიტეტის მოსახლეობის ჯანმრთელობისა და სოციალური დაცვის 2024 წლის პროგრამის და ბიუჯეტის“ დამტკიცების შესახებ;
· ,,ლაგოდეხის მუნიციპალიტეტის განათლების, კულტურისა და ახალგაზრდობის მხარდაჭერის პროგრამებიდან დაფინანსების/თანადაფინანსების მიზნით გამოყოფილი თანხის გაცემის წესი“  (საკრებულოს 2023 წლის 26 დეკემბრის N38 დადგენილება);
· ლაგოდეხის მუნიციპალიტეტში ოჯახების სოციალურ-ეკონომიკური გაძლიერების მხარდაჭერის პროგრამის (ორგ. კოდი 06 02 16 ) განხორციელების შესახებ საკრებულოს 2024 წლის 5 ივლისის N11 დადგენილება;
· ლაგოდეხის მუნიციპალიტეტის სოციალური მიზნის მქონე პროექტების დაფინანსების/თანადაფინანსების პროგრამის (პროგრამული კოდი 06.02.15) განხორციელების შესახებ, საკრებულოს 2022 წლის 27 დეკემბრის N22 დადგენილება;
· [bookmark: _GoBack]ლაგოდეხის მუნიციპალიტეტის 2024-2027 წლების საშუალოვადიანი განვითარების დოკუმენტი. 
· ლაგოდეხის მუნიციპალიტეტის მერთან არსებული შეზღუდული შესაძლებლობის მქონე პირთა საკითხებზე მომუშავე საბჭოს  შემადგენლობის დამტკიცების შესახებ, მერის 2022 წლის 12 ოქტომბრის 92.9222288513 ბრძანება;
· ,,  შეზღუდული შესაძლებლობის მქონე პირთა  უფლებების დაცვის სამოქმედო გეგმა“;
· მემორანდუმები და ხელშეკრულებები; 
· ფოტომასალა განხორციელებული აქტივობების შესახებ.
